
Karen | ကညီ

 10 တီၤ တီၤထီကၠိတၢ်ဆဲးကသံၣ်ဒီသဒၢအတၢ်ရဲၣ်တၢ်ကျဲၤအတၢ်ဂ့ၢ်တၢ်ကျိၤဒီးတၢ်ဟ့ၣ်တၢ်ပျဲအလံၥ်တကွီၢ်ဒိ
မၤပှဲၤ, ဆဲးလီၤမံၤဒီးဆှၢကဒါလံာ်တၢ်ပျဲဆူနကၠိတက့ၢ်
OFFICIAL
[bookmark: _mx704tt1bxkl]မ့ၢ်တၢ်ကမၤပှဲၤလံာ်တကွီၢ်ဒိဒ်လဲၣ်
· ဖးဘၣ်တၢ်ဂ့ၢ်တၢ်ကျိၤလၢတၢ်ဟ့ၣ်ထီၣ်အီၤတက့ၢ်. 
· မၤပှဲၤတၢ်ဟ့ၣ်တၢ်ပျဲအတၢ်နီၤဖးလၢလံၥ်တကွီၢ်အပူၤလၢခိၣ်နူၥ်သလီညိး (Meningococcal ACWY) အကသံၣ်ဒီသဒၢအဂီၢ်ဒီးဆဲးလီၤမ့တမ့ၢ်ဒိလီၤနမံၤတက့ၢ်.
· ဆှၢကဒါက့ၤတၢ်ဟ့ၣ်တၢ်ပျဲအတၢ်နီၤဖးတဖၣ်အံၤဆူကၠိဖဲနမ့ၢ်တအဲၣ်ဒိးလၢနဖိအံၤတၢ်ဆဲးန့ၢ်အီၤဒီးကသံၣ်ဒီသဒၢအခါဒၣ်လဲာ်အခါတက့ၢ်. 
တၢ်လၢ National Immunisation Program (ထံကီၢ်တၢ်ဆဲးကသံၣ်ဒီသဒၢအတၢ်ရဲၣ်တၢ်ကျဲၤ) မ့ၢ်မနုၤလဲၣ်. 
သးစၢ်လိၣ်ဘိလၢအအိၣ် 7 တီၤဒီး 10 တီၤတဖၣ်တၢ်ဟ့ၣ်ကလီအီၤဒီးကသံၣ်ဒီသဒၢတဖၣ်လၢအအိၣ်လၢတီၤထီကၠိတၢ်ဆဲးကသံၣ်ဒီသဒၢအတၢ်ရဲၣ်တၢ်ကျဲၤအဖီလာ်ဒ်တၢ်လၢအဘၣ်ထွဲဒီး National Immunisation Program (NIP) န့ၣ်လီၤ. 
NIP တၢ်ရဲၣ်လီၤကျဲၤလီၤ <https://www.health.gov.au/topics/immunisation/when-to-get-vaccinated/national-
immunisation-program-schedule> မ့ၢ်တၢ်ဆဲးကသံၣ်ဒီသဒၢရဲၣ်လီၤတခါလၢဘၣ်တၢ်ဟ့ၣ်လီၤအီၤဖဲတၢ်ဆၢကတီၢ်လီၤလီၤဆီဆီလၢနတၢ်အိၣ်မူဒီတကတီၢ်ညါအတီၢ်ပူၤန့ၣ်လီၤ. တၢ်ဆဲးကသံၣ်ဒီသဒၢတဖၣ်န့ၣ်ရဲၣ်လီၤအသးစးထီၣ်အိၣ်ဖျဲၣ်သီတုၤလၢဒိၣ်တုာ်ခိၣ်ပှဲၤတစုန့ၣ်လီၤ. 
လၢဆူညါတၢ်ဂ့ၢ်တၢ်ကျိၤဘၣ်ထွဲဒီးကသံၣ်ဒီသဒၢလၢတၢ်ဟ့ၣ်လီၤအီၤလၢတီၤထီကၠိအပူၤမ့တမ့ၢ် NIP အဂီၢ်, ကွၢ်ဘၣ် Immunisation in secondary schools (ကသံၣ်ဒီသဒၢလၢတီၤထီကၠိတဖၣ်အဂီၢ် လၢ Better Health Channel အပှၥ်ယဲၤသန့အလိၤတက့ၢ်. <https://www.betterhealth.vic.gov.au/health/healthyliving/immunisation-in-secondary-schools>. 
တၢ်ဟ့ၣ်တၢ်ပျဲလၢတၢ်ဆဲးကသံၣ်ဒီသဒၢအဂီၢ်
သးစၢ်လိၣ်ဘိလၢ 10 တီၤလၢအထီၣ်တီၤထီကၠိ (မ့တမ့ၢ်အသးအိၣ် 14 တုၤ 16 နံၣ်) န့ၣ်တၢ်ဟ့ၣ်ကူၣ်အီၤလၢတၢ်ကဒိးန့ၢ်ဘၣ် Meningococcal ACWY အကသံၣ်ဒီသဒၢန့ၣ်လီၤ.
တၢ်ဟ့ၣ်တၢ်ပျဲလၢကသံၣ်ဒီသဒၢအဂီၢ်န့ၣ်ကဘၣ်တၢ်ဟ့ၣ်အီၤဆူမိၢ်ပၢ်တဖၣ်, ပှၤကွၢ်ထွဲလုၢ်ဒိၣ်ထီၣ်တၢ်တဖၣ်မ့တမ့ၢ်ပှၤမၤကသံၣ်ကသီအတၢ်ကူစါအတၢ်ဆၢတဲၥ်လၢအဂၤမ့တမ့ၢ်ကၠိဖိတဖၣ်လၢကဒိးန့ၢ်ဘၣ်ကသံၣ်ဒီသဒၢလၢတလိၣ်ဟ့ၣ်အပှ့ၤလၢကၠိန့ၣ်လီၤ.
လၢဆူညါတၢ်ဂ့ၢ်တၢ်ကျိၤဘၣ်ထွဲဒီးအခါလၢသးစၢ်လိၣ်ဘိတဂၤဟ့ၣ်တၢ်ပျဲလၢတၢ်ကဒိးန့ၢ်ကသံၣ်ဒီသၢတခါသ့ဖဲလဲၣ်အဂီၢ်, ကွၢ်ဘၣ်တၢ်ဟ့ၣ်တၢ်ပျဲအတၢ်နီၤဖးလၢအမ့ၢ် Adolescent vaccinations outside of school and catch up immunisation (သးစၢ်လိၣ်ဘိကသံၣ်ဒီသဒၢလၢကၠိအချၢဒီးတၢ်ဆဲးန့ၢ်အါထီၣ်ကသံၣ်ဒီသဒၢမၤဆူၣ်ထီၣ်တၢ်) အဂီၢ်ဖဲကဘျံးပၤ Department of Health (ဆူၣ်ချ့အ၀ဲၤကျိၤ) အပှၥ်ယဲၤသန့ <https://www.health.vic.gov.au/immunisation/adolescent-vaccinations-outside-of-school-and-catch-up-immunisation> န့ၣ်တက့ၢ်.




ဘၣ်မနုၤအဃိယကြၢးဆဲးဒီသဒၢယဖိလဲၣ်. 
· တၢ်ဆဲးကသံၣ်ဒီသဒၢန့ၣ်မ့ၢ်ကျဲအပူၤဖျဲးကတၢၢ်ဒီးအတုၤလီၤတီၤလီၤကတၢၢ်လၢတၢ်ကပာ်ကတီၢ်တၢ်ဆူးတၢ်ဆါလၢအရၤလီၤအသးသ့တဖၣ်အါကလုာ်န့ၣ်လီၤ.   
· တၢ်ဒီသဒၢလၢဖိသၣ်ဆံးကတီၢ်ကသံၣ်ဒီသဒၢလၢတၢ်ဆဲးဃာ်အီၤတနီၤန့ၣ်အဂံၢ်စၢ်လီၤဒီးလိၣ်တၢ်မၤဆူၣ်ထီၣ်က့ၤအီၤဖဲလိၣ်ဘိထီၣ်အခါဒီးလၢကသံၣ်ဒီသဒၢလၢအဂၤတဖၣ်အဂီၢ်, သးစၢ်လိၣ်ဘိမ့ၢ်တၢ်ဆၢကတီၢ်အဂ့ၤကတၢၢ်လၢတၢ်ကဟ့ၣ်လီၤကသံၣ်ဒီသဒၢန့ၣ်လီၤ. 
· သးစၢ်လိၣ်ဘိလၢညါဒိးန့ၢ်ဘၣ် Meningococcal C အကသံၣ်ဒီသဒၢန့ၣ်ကြၢးဒိးန့ၢ်ဘၣ် Meningococcal ACWY အကသံၣ် ဒီသဒၢလၢတၢ်ကမၤလီၤတံၢ်တၢ်ဒီသဒၢအလၢအပှဲၤလၢအထီဒါတၢ်ဆါအကလုၥ်လွံၢ်ခါလၢၥ်အဂီၢ်န့ၣ်လီၤ. 
· ကသံၣ်ဒီသဒၢန့ၣ်တမ့ၢ်ထဲအဒီသဒၢနဖိလၢတၢ်ဆူးတၢ်ဆါလၢအမၤဘၣ်ဒိဆါတၢ်တဖၣ်ဧိၤဘၣ်သနာ်က့ဟ့ၣ်တၢ်န့ၢ်ဘျုးန့ၢ်ဖှိၣ်အကါဒိၣ်လၢကတီၢ်ယံာ်ပှၤတ၀ၢတၢ်အိၣ်ဆူၣ်အိၣ်ချ့န့ၣ်လီၤ. 
· ဖဲပှၤကမျၢၢ်လၢပှၤတ၀ၢအပူၤမ့ၢ်ဆဲးဒီသဒၢအသးအလၢအပှဲၤန့ၣ်, တၢ်ဆူးတၢ်ဆါတဖၣ်ရၤလီၤအသးဆူပှၤတဂၤဆူအဂၤတဂၤတသ့လၢၤဘၣ်.  
လၢအီးစတြ့လယါအပူၤကသံၣ်ဒီသဒၢတဖၣ်န့ၣ်တၢ်ကူစါယါဘျါအဂီၢ်ပီးလီအတၢ်ရဲၣ်ကျဲၤပၢဆှၢ( Therapeutic Goods 
Administration, TGA) ဟ့ၣ်တၢ်စဲပနီၣ်လီၤ. TGA အိၣ်ဒီးတၢ်ကွၢ်ဟုၣ်တၢ်အသနူတခါလၢအကွၢ်ဟုၣ်ဒီးပာ်ဖျါထီၣ်ကသံၣ်အတၢ်ဘၣ်ဒိဘၣ်ထံးဖဲဆဲးကသံၣ်ဒီသဒၢ၀ံၤအလီၢ်ခံန့ၣ်လီၤ.   
တၢ်ပျဲလၢကသံၣ်ဒီသဒၢအဂီၢ်န့ၣ်တၢ်ထုးကွံာ်အီၤလၢတၢ်ဆၢကတီၢ်တခါလၢ်လၢ်တချုးတၢ်ဆဲးကသံၣ်ဒီသဒၢအခါန့ၣ်သ့လီၤ. မိၢ်ပၢ်, 
ပှၤကွၢ်ထွဲကဟုကယၥ်တၢ်, ကၠိဖိတဖၣ် (ဖဲတၢ်မ့ၢ်ဆိကမိၣ်မ့ၢ်သးစၢ်ဒိၣ်တုၥ်ခိၣ်ပှဲၤ) မ့တမ့ၢ်ပှၤမၤကသံၣ်ကသီအတၢ်ကူစါအတၢ်ဆၢတဲၥ်လၢအဂၤကြၢးဆဲးကျိး၀ဲဒၣ်လီၢ်က၀ီၤကီၣ်ကးကရၢအကသံၣ်ဒီသဒၢအတၢ်မၤစၢၤလၢအဘၣ်တၢ်ဟ့ၣ်လီၤအီၤခီဖျိတီၤထီကၠိတၢ်ဆဲးကသံၣ်ဒီသဒၢအတၢ်ရဲၣ်လီၤကျဲၤလီၤလၢနဖိအကၠိန့ၣ်လီၤ.
Meningococcal ACWY အတၢ်ဂ့ၢ်တၢ်ကျိၤ
တၢ်လၢ Meningococcal ACWY မ့ၢ်တၢ်မနုၤလဲၣ်.
Meningococcal တၢ်ဆါကဲထီၣ်အသးဖဲ meningococcal အဃူးအဃၢ်, ညီနုၢ်တၢ်ထံၣ်န့ၢ်အီၤလၢနါစ့ၤမ့တမ့ၢ်ကိၥ်ယူၢ်, နုၥ်လီၤဟံးန့ၢ်တၢ်လီၢ်လၢနီၢ်ခိအပူၤဒီးဒုးကဲထီၣ်တၢ်ဆါအနးတဖၣ်အခါန့ၣ်လီၤ. သးစၢ်လိၣ်ဘိလၢအသးနံၣ်ဒိၣ်ထီၣ်တဖၣ်ဒီးသးစၢ်ဒိၣ်တုၥ်အါတက့ၢ်အစိၥ်ဃုၥ်တၢ်အဃူးအဃၢ်ဒီးရၤလီၤဘၣ်အီၤလၢပှၤအဂၤတဖၣ်အအိၣ်န့ၣ်လီၤ.
meningococcal တၢ်ဆါလၢအလီၤပြါချ့ (IMD) န့ၣ်တနါစိၤအိၣ်ဘၣ်သနၥ်က့မ့ၢ်တၢ်ဆါလၢအနးတခါလီၤ. အတၢ်ညီနုၢ်ကဲထီၣ် အသးန့ၣ်အိၣ်ဖျါဒ် septicaemia (သွံၣ်အတၢ်ဘၣ်ကူဘၣ်ဂၥ်, လၢတၢ်သ့ၣ်ညါအီၤဒ် ‘bacteraemia’) မ့တမ့ၢ် meningitis, (တၢ် အသလီလၢအကျၢၢ်ဘၢခိၣ်နူၥ်အတၢ်ညိးထီၣ်န့ၣ်လီၤ). တဘျီတခီၣ်, တၢ်ဘၣ်ကူဘၣ်ဂၥ်လၢအနးန့ၣ်ကဲထီၣ်စ့ၢ်ကီးအသးလၢစု ဆၢ ခီၣ်ဆၢ, ကိၥ်ယူၢ်, ပသိၣ်တဖၣ်ဒီးပှံၥ်တဖၣ်အပူၤသ့လီၤ.
ဖဲပှၤအါတက့ၢ်ကဘျါက့ၤဖဲတၢ်ဘၣ်ကူဘၣ်ဂၥ်အံၤတၢ်ထံၣ်ဆိအီၤ, တၢ်ဆါအံၤဒုးကဲထီၣ်တၢ်ဘံဘူလၢအမၤကဲထီၣ်လီၤစိၤတၢ်တလၢတပှဲၤတဆူၣ်တချ့မ့ၢ်လၢစုခီၣ်တအိၣ်လၢၤ, နၢ်တအၢ, မဲၥ်တထံၣ်လၢၤတၢ်, တၢ်ပူၤလီၢ်အလီၢ်အိၣ်တ့ၢ်, ကလ့ၢ်မ့တမ့ၢ်သူၣ်တမၤလၢၤတၢ်ဘၣ်န့ၣ်လီၤ. တၢ်သံတၢ်ပှၢ်ကဲထီၣ်အသးသ့ထီၣ်ဘး 10 မျးကယၤန့ၣ်လီၤ.
လၢဟီၣ်ခိၣ်ဒီဘ့ၣ်အပတီၢ်, meningococcal အကလုၥ်နီၤဖး A, B, C, W ဒီး Y တဖၣ်န့ၣ်အါတက့ၢ်ဒုးကဲထီၣ်တၢ်ဆူးတၢ်ဆါလီၤ. ကသံၣ်ဆဲးဒီသဒၢန့ၣ်မ့ၢ်တၢ်အခိၣ်သ့ၣ်လၢတၢ်ကဒီသဒၢထီဒါ meningococcal အတၢ်ဆါတဖၣ်န့ၣ်လီၤ.
တၢ်ဘျုးတၢ်ဖှိၣ်ခီဖျိတၢ်ဆဲး၀ဲဒၣ် Meningococcal ACWY အကသံၣ်ဒီသဒၢမ့ၢ်မနုၤတဖၣ်လဲၣ်.
Meningococcal ACWY အကသံၣ်ဒီသဒၢမ့ၢ်ကသံၣ်လွံၢ်ခါလၢအပၥ်ဖှိၣ်ထီၣ်အသးတဖျၢၣ်လၢကဒီသဒၢ meningococcal A, C, W, Y အကလုၥ််တဖၣ်အဂီၢ်လီၤ. မ့ၢ်ကျဲလၢအပူၤဖျဲးဒီးအတုၤလီၤတီၤလီၤတခါလၢတၢ်ကဒီသဒၢထီဒါ meningococcal အတၢ်ဆါ လွံၢ်ကလုၥ်လၢၥ်န့ၣ်လီၤ. 
မ့ၢ်ကသံၣ်ဒီသဒၢတဖၣ်တၢ်ဟ့ၣ်လီၤအီၤဒ်လဲၣ်. 
Meningococcal ACWY အကသံၣ်ဒီသဒၢန့ၣ်တၢ်ဆဲးန့ၢ်အီၤဒ်ကသံၣ်တဖျၢၣ်လၢစုဒုၣ်အဖီခိၣ်တကပၤန့ၣ်လီၤ.
ကသံၣ်ဒီသဒၢအံၤအပူၤဖျဲးထဲလဲၣ်. 
Meningococcal ACWY အကသံၣ်ဒီသဒၢတဖၣ်န့ၣ်တၢ်ထံၣ်လၢအပူၤဖျဲးလၢတၢ်မၤလိလၢအဘၣ်တၢ်မၤအီၤလၢကမျၢၢ်အနီၢ်ဂံၢ်နီၢ်ဒွးလၢအအါဒီးအဘျီအါအါတဖၣ်အပူၤ (တၢ်မၤလိတဖၣ်န့ၣ်ဘၣ်တၢ်မၤအီၤလၢထံကီၢ်တဖၣ်အပူၤဖဲကသံၣ်အံၤပၢၢ်ထီၣ်၀ံၤအလီၢ်ခံ) တၢ်မၤအီၤလၢပှၤလၢအသးနံၣ်တဒ်သိး, ဖိသၣ်ဆံးတုၤသးပှၢ်တဖၣ်အအိၣ်တစုလီၤ. ကသံၣ်အတၢ်ဘၣ်ဒိအါတက့ၢ်ဖဲတၢ်ဆဲးကသံၣ်ဒီသဒၢ၀ံၤအလီၢ်ခံန့ၣ်အစၢ်ဒီးအဂ့ၤထီၣ်က့ၤဒၣ်အတၢ်လီၤ. ကသံၣ်ဒီသဒၢအံၤတၢ်တထၢနုၥ်ဃုၥ်ဘဲထံရံယါအသမူနီတခါဘၣ်ဒီးတမၤကဲထီၣ် meningococcal အတၢ်ဆါတဖၣ်ဘၣ်.
ကသံၣ်အတၢ်ဘၣ်ဒိလၢအကဲထီၣ်သ့မ့ၢ်မနုၤလဲၣ်. 
ဘၣ်တဘၣ်ကသံၣ် အတၢ်ဘၣ်ဒိလၢအစၢ်တဖၣ် လၢအကဲထီၣ်ဖဲတၢ်ဆဲးကသံၣ်ဒီသဒၢ၀ံၤအလီၢ်ဒီးတၢ်လီၤပျံၤအဆံးလၢအဘၣ်ထွဲဒီး ကသံၣ်အတၢ်ဘၣ်ဒိလၢအနး န့ၣ်ကဲထီၣ်အသးသ့ဖဲတၢ်ဆဲးကသံၣ်ဒီသဒၢတခါလၢ်လၢ်၀ံၤအလီၢ်ခံန့ၣ်လီၤ. 
meningococcal အကသံၣ်ဒီသဒၢအတၢ်ဘၣ်ဒိလၢအကဲထီၣ်သ့ပၣ်ဃုၥ်-
ကသံၣ်အတၢ်ဘၣ်ဒိလၢအညီနုၢ်ကဲထီၣ်အသးတဖၣ်
· တၢ်ဆါ, ဂီၤထီၣ်ဒီးတၢ်ညိးထီၣ်လၢတၢ်ဆဲးဃာ်ကသံၣ်အလီၢ်
· တၢ်ကၢကိၣ်လိၣ်ထီၣ်အသးတစိၢ်တလီၢ်လၢတၢ်ဆဲးဃာ်အလီၢ်
· တၢ်ကိၢ်ထီၣ်တဆံးတက့ၢ်
· အိၣ်တမုာ်တလၤ
· ခိၣ်သၣ်ဃံဆါ
ဖဲကသံၣ်အတၢ်ဘၣ်ဒိလၢအစၢ်မ့ၢ်ကဲထီၣ်န့ၣ်, ကသံၣ်အတၢ်ဘၣ်ဒိတဖၣ်တၢ်မၤစှၤလီၤအီၤသ့ခီဖျိ
· အိအါထီၣ်ထံဒီးတဘၣ်ဒုးကူကၤပှၤတဂၤလၢအအိၣ်ဒီးတၢ်ကိၢ်တဂၤဒီးတၢ်ကူတၢ်ကၤအါကထၢတဂ့ၤ
· အိလီၤ paracetamol
· ပာ်လီၤတၢ်ကံးညာ်အခုၣ်, တၢ်ကံးညာ်ဘၣ်စီၣ်လၢတၢ်ဆဲးဃာ်ကသံၣ်အလီၢ်တက့ၢ်. 
ဖဲကၠိဖိတဂၤတၢ်မ့ၢ်သ့ၣ်ညါအီၤလၢ အမဲၥ်ခံးသူလီၤဃံၤ မ့တမ့ၢ်မ့ၢ် ပျံၤတၢ်ဒိၣ်ဒိၣ်ကလဲၥ်န့ၣ်, အဂ့ၤကတၢၢ်လၢအ၀ဲသ့ၣ်အဂီၢ်န့ၣ်တၢ် ဆဲးန့ၢ်အီၤကသံၣ်ဒီသဒၢဖဲအ၀ဲသ့ၣ်အ GP တဂၤအအိၣ်လၢအကၠိအလီၢ်န့ၣ်လီၤ.
ကသံၣ်အတၢ်ဘၣ်ဒိလၢအစၢ်လၢတညီနုၢ်တဖၣ်
· တၢ်သးမ့တမ့ၢ်ဖံးဘ့ၣ်တၢ်ဆါတကလုာ်လၢအဂီၤဒီးဆါ
ကသံၣ်တၢ်ဘၣ်ဒိလၢတနါစိၤကဲထီၣ်တဖၣ်
· တၢ်တဖိးဒီးသွံၣ်အတၢ်ခီဆၢလၢအနးတခါ, အဒိန့ၣ်မဲာ်သၣ်ညိးထီၣ်, ကသါကီခဲန့ၣ်လီၤ.
လၢတၢ်ကဲထီၣ်သးလၢတညီနုၢ်ကဲထီၣ်လၢ အဘၣ်ထွဲဒီးတၢ်တဖိးဒီးသွံၣ်အတၢ်ခီဆၢအနးတခါန့ၣ်, တၢ်ကဟ့ၣ်ကသံၣ်ကသီအတၢ်ကနၣ်ဃုာ်တဘျီဃီလီၤ.  
ကတဲာ်ကတီၤပာ်သးစၢ်လိၣ်ဘိလၢကၠိအပူၤတၢ်ဆဲးကသံၣ်ဒီသဒၢ
တၢ်ဟ့ၣ်ကူၣ်အကါဒိၣ်တနီၤလၢတၢ်ကတဲာ်ကတီၤပာ်သးစၢ်တဖၣ်လၢကၠိအပူၤတၢ်ဆဲးကသံၣ်ဒီသဒၢတဖၣ်ပာ်ဃုာ်-
· ဟ့ၣ်အ၀ဲသ့ၣ်ဒီးဂီၤခီတၢ်အီၣ်
· မၤလီၤတံၢ်အ၀ဲသ့ၣ်ကူသိးဆ့ကၤကျီကျီ
· မၤလီၤတံၢ်အ၀ဲသ့ၣ်အိၣ်မုာ်ဖဲနံၤအ၀ဲန့ၣ်တက့ၢ်
· မၤလီၤတံၢ်အ၀ဲသ့ၣ်ဒုးသ့ၣ်ညါအသရၣ်သရၣ်မုၣ်မ့တမ့ၢ်ပှၤဆဲးကသံၣ်ဒီသဒၢဖဲအ၀ဲသ့ၣ်မ့ၢ်တူၢ်ဘၣ်တၢ်ဘၣ်ယိၣ်ဘၣ်ဘှီမ့တမ့ၢ်တူၢ်ဘၣ်တမုာ်တလၤအခါတက့ၢ်. 
ဖဲသးစၢ်လိၣ်ဘိတဂၤတၢ်သ့ၣ်ညါလၢအမဲာ်ခံးလီၤဃံၤမ့တမ့ၢ်အအိၣ်ဖျါအသးကိၢ်ဒိၣ်ဒိၣ်အခါ, အဂ့ၤကတၢၢ်န့ၣ်တၢ်ဟ့ၣ်လီၤကသံၣ်ဒီသဒၢလၢကၠိအချၢ, ကတိၤတၢ်ဒီးပှၤဟ့ၣ်ကသံၣ်ဒီသဒၢလၢကဆၢတဲာ်လီၤမ့ၢ်တၢ်ဆၢတဲာ်အံၤအဘၣ်၀ဲဒၣ်လၢနဖိအဂီၢ်ဧါန့ၣ်တက့ၢ်.  
တချုးတၢ်ဆဲးကသံၣ်ဒီသဒၢအစရီ
အကါဒိၣ်၀ဲဒၣ်လၢကၠိဖိတဖၣ်တဲဘၣ်အ၀ဲသ့ၣ်အပှၤဆဲးဟ့ၣ်အ၀ဲသ့ၣ်အကသံၣ်ဒီသဒၢတဖၣ်ဒီတၢ်လၢလၥ်တမံၤလၢ်လၢ်မ့ၢ်ကဲထီၣ်အသးဒီးအ၀ဲသ့ၣ်အခါန့ၣ်လီၤ.
· အိၣ်တဆူၣ်တချ့ဖဲတၢ်ဆဲးကသံၣ်ဒီသဒၢအနံၤ (တၢ်ကိၢ်ထီၣ်တလၢကွံာ် 38.5°C)
· အပူၤကွံာ်အိၣ်ဒီးကသံၣ်အတၢ်ခီဆၢလၢအနးလၢကသံၣ်ဒီသဒၢတခါခါအဂီၢ် 
· အသွံၣ်တဖိးဒိၣ်ဒိၣ်မုၢ်မုၢ်ဒ်သိးသးဖျၢၣ်သလီညိးထီၣ်ဖဲမ့ၢ်ဘၣ်ဒီးကိၣ်မံၣ်မ့တမ့ၢ်ရီဘၢၣ်အထုး
· အိၣ်ဒီးတၢ်ဆါတခါမ့တမ့ၢ်မၤန့ၢ်တၢ်ကူစါလၢအဒုးကဲထီၣ်ဂံၢ်တြီဆၢတၢ်ဆါအသနူလၢအစှၤန့ၣ်လီၤ. 
· မ့ၢ်ပှၤမိၢ်ဒၢ
· တၢ်ကဲထီၣ်သးလၢအပူၤကွံာ်ဒ်ဖံးဘ့ၣ်တၢ်ဆါဖဲဆဲးကသံၣ်၀ံၤအလီၢ်ခံ 
ကွၢ်ဃုမၤန့ၢ်ဘၣ် တချုးတၢ်ဆဲးကသံၣ်ဒီသဒၢအစရီမၤနီၣ်တၢ် အလၢအပှဲၤတခါလၢဆူၣ်ချ့အ၀ဲၤကျိၤအပှၥ်ယဲၤသန့ဖဲ <https://www.health.vic.gov.au/publications/pre-immunisation-checklist>.
ကသံၣ်ဆဲးဒီသဒၢ၀ံၤအလီၢ်ခံ
သးစၢ်လိၣ်ဘိတဖၣ်ကြၢးအိၣ်၀ဲဒၣ်လၢတၢ်ကွၢ်ဟုၣ်အီၤအဖီလာ်လၢတၢ်လီၢ်လၢတၢ်ဆဲးဟ့ၣ်အီၤကသံၣ်ဒီသဒၢအလီၢ်လၢအစှၤကတၢၢ် 15 မံးနံးလၢကမၤလီၤတံၢ်၀ဲဒၣ်လၢအ၀ဲသ့ၣ်တလဲၤခီဖျိဘၣ်ကသံၣ်အတၢ်ဘၣ်ဒိလၢအကဲထီၣ်သတူၢ်ကလာ်, ဒီးမ့ၢ်ဒ် သိးပှၤဟ့ၣ်ကသံၣ်ဒီသဒၢအပှၤမၤတၢ်ဖိကဟ့ၣ်ကသံၣ်ကသီအတၢ်ကွၢ်ထွဲလၢအဆိအချ့ဖဲမ့ၢ်လိၣ်ဘၣ်အီၤအခါကသ့အဂီၢ်န့ၣ်လီၤ.
လၢတၢ်ကဲထီၣ်သးလၢတညီနုၢ်ကဲထီၣ်လၢအဘၣ်ထွဲဒီးတၢ်တဖိးဒီးသွံၣ်အတၢ်ခီဆၢအနးတခါန့ၣ်,တၢ်ကဟ့ၣ်ကသံၣ်ကသီအတၢ်ကနၣ်ဃုာ်တဘျီဃီလီၤ. ဖဲကသံၣ်အတၢ်ဘၣ်ဒိလၢအပိာ်ထွဲထီၣ်ဖဲတၢ်ဆဲးကသံၣ်ဒီသဒၢ၀ံၤအလီၢ်ခံမ့ၢ်နးမ့တမ့ၢ်ကဲထီၣ်တပယူာ်ဃီန့ၣ်, မ့တမ့ၢ်ဖဲနမ့ၢ်ဘၣ်ယိၣ်တၢ်န့ၣ်ဆဲးကျိးဘၣ်နကသံၣ်သရၣ်မ့တမ့ၢ်တၢ်ဆါဟံၣ်တက့ၢ်. 
တၢ်ဆဲးကသံၣ်ဒီသဒၢအတၢ်ဘၣ်ဒိဘၣ်ထံးတဖၣ် တၢ်ကဘၣ်ပၥ်ဖျါထီၣ်အီၤဆူ Victorian vaccine safety service (SAFEVIC), လီၢ်ခၢၣ်သးတၢ်ပၥ်ဖျါထီၣ်အတၢ်မၤစၢၤလၢဘံးထိရံယါအပူၤဖဲလီ. 1300 882 924 (ဃုထၢတၢ်ဃုထၢ 1), အံမ့(လ) enquiries@saefvic.org.au.
တၢ်ဂ့ၢ်တၢ်ကျိၤဆူညါ
တၢ်ဂ့ၢ်တၢ်ကျိၤဘၣ်ထွဲဒီးကသံၣ်ဒီသဒၢ
လၢတၢ်ဂ့ၢ်လီၤတံၢ်ဘၣ်ထွဲဒီး Meningococcal ACWY အကသံၣ်ဒီသဒၢလၢတၢ်ဟ့ၣ်ထီၣ်အဂီၢ်, ၀ံသးစူၤကွၢ်ဘၣ် Better Health Channel https://www.betterhealth.vic.gov.au/health/healthyliving/immunisation-in-secondary-schools တက့ၢ်. 
တၢ်ဆဲးကသံၣ်ဒီသဒၢအတၢ်စံၣ်စိၤအတၢ်ပာ်ဖျါ 
ပှၤဟ့ၣ်ကသံၣ်ဒီသဒၢတဖၣ်ကဘၣ်ပာ်ဖျါထီၣ်အ NIP တၢ်ရဲၣ်ကျဲၤပၢဆှၢကသံၣ်ဒီသဒၢတဖၣ်ဆူ Australian Immunisation Register (AIR) အအိၣ်လီၤ. နဖိအတၢ်ဆဲးကသံၣ်ဒီသဒၢအတၢ်စံၣ်စိၤအတၢ်ပာ်ဖျါအဒိတဘ့ၣ်န့ၣ်အိၣ်၀ဲဒၣ်လၢ-
· Medicare လီပှၥ်ယဲၤအစရီခီဖျိ myGov <www.my.gov.au> 
· Australian Immunisation Register (အီးစတြ့လယါတၢ်ဆဲးကသံၣ်ဒီသဒၢတၢ်ဆဲးလီၤတၢ်ဂ့ၢ်တၢ်ကျိၤ), လီတဲစိ. 1800 653 809
ဖဲနမ့ၢ်လိၣ်ဘၣ်တၢ်မၤစၢၤဃုၥ်ဒီးတၢ်ကျိးထံတၢ်န့ၣ်, ၀ံသးစူၤဆဲးကျိးဘၣ် ထံကီၢ်တၢ်ကျိးထံဒီးတၢ်ကတိၤကျိးထံအတၢ်မၤစၢၤ National Translating and Interpreting Service, လီတဲစိ 131 450 န့ၣ်တက့ၢ်. 
ဖဲနမ့ၢ်လိၣ်ဘၣ်ဆူညါတၢ်ဟ့ၣ်ကူၣ်မ့တမ့ၢ်တၢ်ဂ့ၢ်တၢ်ကျိၤန့ၣ်, ဆဲးကျိးဘၣ်နတၢ်ဆဲးကသံၣ်ဒီသဒၢအပှၤဟ့ၣ်တၢ်မ့တမ့ၢ်လဲၤအိၣ်သကိးဘၣ်ပှာ်ယဲၤဘျးစဲလၢလာ်တက့ၢ်. 
လံၥ်လဲၢ်တၢ်ကွဲးလၢအကဲဘျုးတဖၣ်
· Better Health Channel <https://www.betterhealth.vic.gov.au/health/healthyliving/immunisation-in-secondary-schools>
· Australian Government Department of Health <http://www.health.gov.au/health-topics/immunisation/when-to-get-vaccinated/immunisation-for-adolescents>
ဂံၢ်ထံးတၢ်မၤစၢၤလၢတၢ်ကျိးထံအီၤတဖၣ်န့ၣ်အိၣ်၀ဲဒၣ်လၢပှၤတ၀ၢအကျိၥ်တဖၣ်အဂီၢ်လီၤ
လၢဂံၢ်ထံးလၢတၢ်ကျိးထံဃၥ်အီၤအဂီၢ်, ၀ံသးစူၤလဲၤအိၣ်သကိးဘၣ် Department of Health အပှၥ်ယဲၤသန့ <https://www.health.vic.gov.au/immunisation/secondary-school-immunisation-program>


တၢ်ဟ့ၣ်တၢ်ပျဲအလံၥ်တကွီၢ်ဒိအဂီၢ်- Meningococcal ACWY အကသံၣ်ဒီသဒၢ
Consent form for: Meningococcal ACWY vaccine
ကၠိဖိအဂ့ၢ်အကျိၤလီၤတံၢ်(ဒ်တၢ်မၤနီၣ်မၤဃါအီၤလၢအ၀ဲသ့ၣ် Medicare အကးအလိၤအသိး
Student details (as recorded on their Medicare card)
	Medicare အနီၢ်ဂံၢ် (ပာ်ဃုာ်နီၢ်ဂံၢ်ဘၣ်ထွဲဘၣ်ဃးလၢဖိသၣ်အမံၤအကပၤ)
Medicare number 
	
[image: Stop outline][image: Stop outline][image: Stop outline][image: Stop outline][image: Stop outline][image: Stop outline][image: Stop outline][image: Stop outline][image: Stop outline][image: Stop outline]             [image: Stop outline]

	ဟံၣ်ဖိဃီဖိအမံၤ
Surname
	

	မံၤအခီၣ်ထံး
First name
	

	လီၢ်အိၣ်ဆိးထံး
Postal address
	

	လံာ်ပရၢတၢးအနီၣ်ဂံၢ်
Postcode
	

	အိၣ်ဖျဲၣ်နံၤသီ
Date of birth
	

	မုၣ်ခွါ
Gender
	

	ကၠိအမံၤ
School name
	

	တီၤ
Class
	


မ့ၢ်ပှၤတဂၤအံၤအဘီရံကၠၢၣ်နၢၣ်မ့တမ့ၢ်ထိရ့းစထရ့း(တ)ကီးဖိတဖၣ်ဧါ. Mark ဃုထၢအတၢ်စံးဆၢဃုၥ်ဒီး ‘X’ တခါလီၤ. 
Is this person of Aboriginal or Torres Strait Islander origin? Mark chosen response with an ‘X’. 
	တမ့ၢ်ဘၣ်
No
	

	အဘီရံကၠၢၣ်နၢၣ်
Aboriginal
	

	ထိရ့း(တ)စထရ့း(တ)ကီးဖိ
Torres Strait Islander
	

	အဘီရံကၠၢၣ်နၢၣ်ဒီးထိရ့း(တ)စထရ့း(တ)ကီးဖိ
Aboriginal and Torres Strait Islander
	


မိၢ်ပၢ်, ပှၤကွၢ်ထွဲကဟုကယၥ်တၢ်အတၢ်ဆဲးကျိးလီၤတံၢ်တဖၣ်
Parent/guardian contact details
	မိၢ်ပၢ်မ့တမ့ၢ်ပှၤကွၢ်ထွဲကဟုကယာ်တၢ်အမံၤ
Name of parent or guardian
	

	မုၢ်ဆါခီလီတဲစိ
Daytime phone
	

	လီတဲစိ
Mobile
	

	အံမ့(လ)
Email
	




ကသံၣ်ဒီသဒၢအတၢ်ပျဲ
Vaccine consent
တၢ်ဘိးဘၣ်ဒုးသ့ၣ်ညါ- ယဟ့ၣ်စိဟ့ၣ်ကမီၤလၢတၢ်ကဟ့ၣ်တၢ်ပျဲမ့မ့ၢ်တဟ့ၣ်တၢ်ပျဲလၢယဖိအံၤတၢ်ကဆဲးဒီသဒၢအီၤဒီးခီဖျိတၢ်ဟ့ၣ်တၢ်ပျဲအဃိ, ယနၢ်ပၢၢ်လၢယဖိအံၤတၢ်ကဟ့ၣ်အီၤကသံၣ်ဒီသဒၢတခါလၢအကဒီသဒၢအီၤလၢ Meningococcal A, C, W ဒီး Y အကလုၥ်တဖၣ်န့ၣ်လီၤ. ယဖးဘၣ်ဒီးယနၢ်ပၢၢ်၀ဲဒၣ်လၢတၢ်ဂ့ၢ်တၢ်ကျိၤလၢတၢ်ဟ့ၣ်လီၤယၤဘၣ်ဃးကသံၣ်ဒီသဒၢ, ပာ်ဃုာ်တၢ်လီၤပျံၤတဖၣ်လၢတၢ်တဆဲးဒီသဒၢအသးအဃိဒီးကသံၣ်အတၢ်ဘၣ်ဒိဘၣ်ထံးတဖၣ်န့ၣ်လီၤ. ယနၢ်ပၢၢ်၀ဲဒၣ်လၢယတဲသကိးတၢ်လီၤပျံၤတဖၣ်ဒီးတၢ်န့ၢ်ဘျုးန့ၢ်ဖှိၣ်တဖၣ်လၢအဘၣ်ထွဲဒီးကသံၣ်ဒီသဒၢဃုာ်ဒီးယပှၤဟ့ၣ်ကသံၣ်ဒီသဒၢန့ၣ်သ့လီၤ. ယနၢ်ပၢၢ်၀ဲဒၣ်လၢတၢ်ဟ့ၣ်တၢ်ပျဲန့ၣ်တၢ်ထုးကွံာ်အီၤသ့လၢတၢ်ဆၢကတီၢ်တခါလၢ်လၢ်တချုးတၢ်ဟ့ၣ်လီၤကသံၣ်ဒီသဒၢအခါန့ၣ်လီၤ. 
Meningococcal ACWY အကသံၣ်ဒီသဒၢ
Meningococcal ACWY vaccine
၀ံသးစူၤမၤနီၣ်နတၢ်ဃုထၢအတၢ်ခီဆၢ, လၢလာ်ဃုာ်ဒီး ‘X’ တက့ၢ်. 
Please mark your chosen response, below, with an ‘X’.
	မ့ၢ်, ယအၢၣ်လီၤလၢယဖိကဒိးန့ၢ်ဘၣ် Meningococcal ACWY အကသံၣ်ဒီသဒၢလၢကၠိအပူၤန့ၣ်လီၤ.
Meningococcal ACWY အကသံၣ်ဒီသဒၢန့ၣ်မ့ၢ်ကသံၣ်ဒီသဒၢလွံၢ်ဖျၢၣ်လၢအပၥ်ဖှိၣ်အသးထဲတဖျၢၣ်လၢအဒီသဒၢထီဒါ၀ဲဒၣ် meningococcal A, C, W, Y အကလုၥ်တဖၣ်(မ့ၢ်ကသံၣ်ဆဲးတဖျၢၣ်န့ၣ်လီၤ.
YES, I consent to my child receiving the Meningococcal ACWY vaccine at school.
The Meningococcal ACWY vaccine is a four-in-one combined vaccine for protection against meningococcal A, C, W, Y strains (one injection).
	

	ဖဲနမ့ၢ်ဃုထၢ၀ဲဒၣ် မ့ၢ် လၢထးန့ၣ်, ၀ံသးစူၤဆဲးလီၤမ့တမ့ၢ်ဒိလီၤနမံၤတက့ၢ်.
If you have selected 'YES' above, please sign or type your name.
	

	မုၢ်နံၤလၢနဆဲးလီၤမံၤလၢလံာ်တကွီၢ်ဒိတခါအံၤအဂီၢ်န့ၣ်လီၤ. 
Date you signed this form.
	

	တမ့ၢ်, ယတဟ့ၣ်တၢ်ပျဲလၢယဖိအံၤတၢ်ကဆဲးန့ၢ်အီၤဒီး Meningococcal ACWY အကသံၣ်ဒီသဒၢန့ၣ်ဘၣ်.
No, I do not consent to my child receiving the Meningococcal ACWY vaccine.
	

	တမ့ၢ်, ယဖိအံၤဒိးန့ၢ်ဘၣ်လံ Meningococcal ACWY အကသံၣ်ဒီသဒၢလၢတၢ်လီၢ်အဂၤတတီၤလီၤ.
No, my child has had the Meningococcal ACWY vaccine elsewhere.
	

	ဖဲနဖိမ့ၢ်ဆဲးဒီသဒၢနသးန့ၣ်, ၀ံသးစူၤမၤနီၣ်ဃာ်ကသံၣ်ကသီအတၢ်အိၣ်သးလၢအအိၣ်ထီၣ်တံၢ်လၢညါတမံၤလၢ်လၢ်, တၢ်တဖိးဒီးတၢ်သွံၣ်လၢအဒိၣ်အမုၢ်မ့တမ့ၢ်ကသံၣ်အတၢ်ဘၣ်ဒိလၢအနးလၢအပူၤကွံာ်လၢကဆဲးဒီသဒၢအသးဖဲအံၤ-
If your child is being vaccinated, please note any pre-existing medical condition, severe allergies or previous severe reaction to vaccination here:




တၢ်သဒံၣ်သဒၢအတၢ်ပာ်ဖျါ
Privacy statement
10 တီၤ တီၤထီကၠိကသံၣ်ဒီသဒၢအတၢ်ရဲၣ်တၢ်ကျဲၤ (Secondary School Immunisation Program) န့ၣ်ဘၣ်တၢ်ဟ့ၣ်စ့ခီဖျိ
အီးစတြ့လယါဒီးဘံးထိရံယါပဒိၣ်ဒီးဘၣ်တၢ်ဟ့ၣ်အီၤခီဖျိလီၢ်က၀ီၤကီၣ်ကးကရၢတဖၣ်န့ၣ်လီၤ. လၢ ကမျၢၢ်တၢ်အိၣ်ဆူၣ်အိၣ်ချ့ဒီး 
တၢ်အိၣ်မုာ်ဆိးပၢၤအတၢ်သိၣ်တၢ်သီ ၂၀၀၈ (Public Health and Wellbeing Act 2008) န့ၣ်, လီၢ်က၀ီၤကီၣ်ကးကရၢတဖၣ်န့ၣ် 
အိၣ်ဒီးမူဒါလၢတၢ်ကရဲၣ်ကျဲၤဒီးဟ့ၣ်ကသံၣ်ဒီသဒၢအတၢ်မၤစၢၤတဖၣ်ဆူဖိသၣ်လၢအမၤလိတၢ်လၢပၢပြးအကီၢ်ရ့ၣ်တဖၣ်အပူၤန့ၣ်လီၤ. 
လီၢ်က၀ီၤကီၣ်ကးကရၢတဖၣ်န့ၣ်ဟ့ၣ်လီၤအသးလၢတၢ်ကဒီသဒၢ၀ဲဒၣ်နီၢ်တဂၤအတၢ်ဘံၣ်တၢ်ဘၢ, တၢ်ပာ်တၢ်ဂ့ၢ်လၢတၢ်ခူသူၣ် ဒီးတၢ်ဘံၣ်တၢ်ဘၢလၢအအိၣ်လိၤလိၤဒီးတၢ်သဒံၣ်သဒၢဒီးတၢ်ဂ့ၢ်ထၢဖှိၣ်တၢ်ဒီသဒၢအတၢ်သိၣ်တၢ်သီ 
၂၀၁၄ (Privacy and Data Protection Act 2014) ဒီးတၢ်အိၣ်ဆူၣ်အိၣ်ချ့အတၢ်မၤနီၣ်မၤဃါတဖၣ်အတၢ်သိၣ်တၢ်သီ ၂၀၀၁ (Health Records Act 2001) န့ၣ်လီၤ.
လီၢ်က၀ီၤကီၣ်ကးကရၢတဖၣ်ပာ်ဖျါထီၣ်ကသံၣ်ဒီသဒၢတဖၣ်လၢတၢ်ဟ့ၣ်လီၤခီဖျိကၠိအတၢ်ရဲၣ်တၢ်ကျဲၤတဖၣ်ဆူ Australian 
Immunisation Register (AIR) အအိၣ်န့ၣ်လီၤ. တၢ်ဂ့ၢ်လီၤတံၢ်လၢအနဲၣ်ဖျါထီၣ်နီၢ်တဂၤစုာ်စုာ်န့ၣ်တၢ်ကပာ်အီၤဒ်တၢ်ခူသူၣ်န့ၣ်လီၤ.  တၢ်ဂ့ၢ်လီၤတံၢ်တဖၣ်အံၤအတၢ်ပညိၣ်မ့ၢ်၀ဲဒၣ်လၢတၢ်ကဟ့ၣ်တၢ်အိၣ်ဆူၣ်အိၣ်ချ့အတၢ်မၤစၢၤလၢတၢ်ပညိၣ်လီၤဃာ်လၢဘံးထိရံယါဖိသၣ်ခဲလၢာ်အဂီၢ်လီၤ. အမဲာ်ညါ, တၢ်ဂ့ၢ်လီၤတံၢ်တဖၣ်မၤကဲထီၣ်ပီးလီစုက၀ဲၤတဖၣ်လၢအဒိမ့ၢ်တၢ်ဒ်သိးတၢ်သ့ၣ်နီၣ်က့ၤဒီးတၢ်ဒုးသ့ၣ်နီၣ်က့ၤတၢ်အသနူတဖၣ်လၢတၢ်ကမၤဂ့ၤထီၣ်တၢ်ဆဲးကသံၣ်ဒီသဒၢအယူာ်တဖၣ်န့ၣ်လီၤ. တၢ်အံၤအကါဒိၣ်၀ဲဒၣ်လၢတၢ်ကမၤဂ့ၤထီၣ်တၢ်ဆဲးကသံၣ်ဒီသဒၢအယူာ်ခဲလၢာ်ခဲဆ့န့ၣ်လီၤ. နီၢ်တဂၤစုာ်စုာ်တဖၣ်ကအိၣ်ဒီးခွဲးယာ်လၢကသူ၀ဲဒၣ်အ၀ဲသ့ၣ်အတၢ်မၤနီၣ်မၤဃါလၢကသံၣ်ဒီသဒၢလၢတၢ်မၤနီၣ်ဃာ်အီၤလၢ AIR အပူၤခဲလၢာ်န့ၣ်လီၤ. ကသံၣ်ဒီသဒၢအတၢ်ဂ့ၢ်ထၢဖှိၣ်လၢတၢ်ပာ်ဖှိၣ်ထီၣ်အီၤန့ၣ်ဘၣ်သ့ၣ်သ့ၣ်တၢ်ကထုးဖျါအီၤဆူဘံးထိရံယါအပဒိၣ်အအိၣ်လၢအတၢ်ပညိၣ်မ့ၢ်တၢ်ကကွၢ်ဟုၣ်, ဟ့ၣ်စ့ဆီၣ်ထွဲဒီးမၤဂ့ၤထီၣ် 10 တီၤ တီၤထီကၠိတၢ်ဆဲးကသံၣ်ဒီသဒၢအတၢ်ရဲၣ်တၢ်ကျဲၤန့ၣ်လီၤ. တၢ်ဂ့ၢ်တၢ်ကျိၤတခါအံၤတနဲၣ်ဖျါထီၣ်ပှၤနီတဂၤဘၣ်. 
တၢ်ဂ့ၢ်တၢ်ကျိၤဘၣ်ထွဲဒီးနၤမ့တမ့ၢ်နဖိန့ၣ်ကဘၣ်တၢ်သူအီၤမ့တမ့ၢ်ထုးဖျါထီၣ်အီၤလၢအတၢ်ပညိၣ်တဖၣ်ဘၣ်ထွဲလိၤလိၤဒီးနဖိအတၢ်ဆဲးကသံၣ်ဒီသဒၢဒီးလၢကျိၤကျဲလၢနမုၢ်လၢ်ပာ်ဃာ်အသိးန့ၣ်လီၤ. တၢ်အံၤဘၣ်သ့ၣ်သ့ၣ်ကပာ်ဃုာ်တၢ်ဆှၢဃီၤမ့တမ့ၢ်တၢ်နီၤဟ့ၣ်လိာ်သးတၢ်ဂ့ၢ်တၢ်ကျိၤလၢအဘၣ်ထွဲဘၣ်ဃးဆူန GP, ဆူနဖိအ GP, ဆူတၢ်အိၣ်ဆူၣ်အိၣ်ချ့အတၢ်မၤစၢၤလၢအကူစါတၢ်လၢအဂၤတခါမ့တမ့ၢ်တၢ်ဆါဟံၣ်မ့တမ့ၢ်လီၢ်က၀ီၤအကီၣ်ကးကရၢအဂၤတခါန့ၣ်လီၤ. လီၢ်က၀ီၤကီၣ်ကးကရၢဘၣ်တဘၣ်ကဟ့ၣ်နၤဒီးတၢ်ဂ့ၢ်တၢ်ကျိၤဘၣ်ထွဲဒီးတီၤထီကၠိတၢ်ဆဲးကသံၣ်ဒီသဒၢအတၢ်ရဲၣ်တၢ်ကျဲၤခီဖျိ SMS မ့တမ့ၢ် email န့ၣ်လီၤ. နမၤန့ၢ်နဖိအကသံၣ်ဒီသဒၢအတၢ်ဂ့ၢ်တၢ်ကျိၤသ့ခီဖျိတၢ်ဆဲးကျိး၀ဲဒၣ်လီၢ်က၀ီၤကီၣ်ကးကရၢဖဲနဖိထီၣ်ကၠိအလီၢ်န့ၣ်လီၤ. 
ပှၤအါတက့ၢ်မၤပှဲၤဒီးဆှၢကဒါက့ၤလံာ်တကွီၢ်ဒိတဘ့ၣ်အံၤလီၤ. တၢ်ဘျုးဒိၣ်မးလၢနဆှၢကဒါက့ၤနလံာ်အဃိလီၤ. 

ထဲဒၣ်၀ဲၤဒၢးကသူအီၤအဂီၢ်ဧိၤ
Office use only
	ကသံၣ်ဒီသဒၢ
Vaccine
	တၢ်ဆဲးကသံၣ်ဒီသဒၢအမုၢ်နံၤ
Vaccination date
	ပှၤဆဲးဟ့ၣ်ကသံၣ်ဒီသဒၢအမံၤအခီၣ်ထံးလံၥ်ဖျၢၣ်
Vaccinator initials
	အလီၢ်- စုဒုၣ် အစ့ၣ်, အထွဲ
Site: L/R arm

	Meningococcal ACWY

	
	
	



	လၢတၢ်ကဒိးန့ၢ်ဘၣ်လံာ်တီလံာ်မီတဘ့ၣ်အံၤလၢက့ၢ်ဂီၤအဂၤတခါအဂီၢ်, အံမ့(လ)ဘၣ် Immunisation Program <immunisation@health.vic.gov.au>. လံာ်ထုးထီၣ်ရၤလီၤတဘ့ၣ်အံၤမ့ၢ်ခွဲးယာ်ကွဲးဒိတၢ်, မ့တမ့ၢ်ဘၣ်လၢတၢ်အိၣ်လိၤ လိၤဒီးတၢ် မၤအကျိၤအကွာ်လၢအအိၣ်လၢ Copyright Act 1968 အဖီလာ်ဘၣ်ဒီးတၢ်အကူာအက့နီတခါတၢ်တဘၣ်ထုးထီၣ်က ဒါက့ၤအီၤလၢ အကျိၤအကွာ်နီတဘိဘၣ်န့ၣ်လီၤ. 
ဘၣ်တၢ်ဟ့ၣ်စိဟ့ၣ်ကမီၤဒီးစဲးကျံးထုးထီၣ်အီၤလၢ ၀ံးထိရံယါပဒိၣ်, 1 Treasury Place, မဲ(လ)ဘၢန့ၣ်လီၤ.
© State of Victoria, Australia, Department of Health, မ့ၤ 2026
အိၣ်၀ဲဒၣ်ဖဲ Secondary school immunisation program (တီၤထီကၠိတၢ်ဆဲးကသံၣ်ဒီသဒၢအတၢ်ရဲၣ်တၢ်ကျဲၤ) - Resources for secondary schools and councils (ဂံၢ်ထံးလၢတီၤထီကၠိဒီးကီၣ်ကးကရၢတဖၣ်) 
<https://www.health.vic.gov.au/vaccination-for-adolescents/secondary-school-immunisation-program> 

